भारत सरकार
योजना मंत्रालय
राज्‍य सभा
तारांकित प्रश्‍न संख्‍या *17
दिनांक 05 दिसम्‍बर, 2013 को उत्‍तर देने के लिए
रूकी हुई परियोजनाओं को स्‍वीकृति प्रदान किया जाना
*17.
श्री सी. एम. रमेश:

क्‍या प्रधान मंत्री यह बताने की कृपा करेंगे कि : 

(क) 
क्‍या प्रधानमंत्री के परियोजना निगरानी समूह (पी.पी.एम.जी) ने हाल ही में 4,30,000 करोड़ रुपए की रूकी पड़ी 128 परियोजनाओं को स्‍वीकृति प्रदान कर दी है, यदि हां, तो तत्‍संबंधी ब्‍यौरा क्‍या है; और
(ख)
क्‍या रूकी पड़ी इन सभी परियोजनाओं को स्‍वीकृति प्रदान करते समय उचित प्रक्रिया अपनाई गई थी, यदि हां, तो तत्‍संबंधी ब्‍यौरा क्‍या है?
उत्‍तर
राज्‍य मंत्री -- संसदीय कार्य और योजना 
(श्री राजीव शुक्‍ल)
(क) और (ख): विवरण सभापटल पर रख दिया गया है।
रूकी हुई परियोजनाओं को स्वीकृति प्रदान किए जाने के संबंध में राज्यसभा में उत्तर के लिए नियत तारांकित प्रश्न संख्या *17 के उत्तर में संदर्भित विवरण
(क) और (ख)
: विभिन्न परियोजनाओं के लिए मंज़ूरी/अनुमोदन निर्धारित प्रक्रियाओँ/नियमों का अनुसरण कर संबंधित मंत्रालयों/विभागों/सांविधिक प्राधिकरणों/एजेंसियों/सक्षम प्राधिकारियों द्वारा प्रदान किए जाते हैं।
निवेश संबंधी मंत्रिमंडल समिति (सीसीआई) का गठन 2 जनवरी,2013 को किया गया है ताकि वह अन्य के साथ, अवसंरचना,विनिर्माण आदि जैसे क्षेत्रकों में 1,000 करोड़ रूपए अथवा इससे अधिक निवेश वाली मुख्य परियोजनाओं अथवा अन्य महत्वपूर्ण परियोजनाओं की पहचान तथा अनुवीक्षण का काम कर सके। मंत्रिमंडल समिति विभिन्न मंत्रालयों/विभागों से प्राप्त प्रस्तावों पर विचार करती है ताकि संबंधित मंत्रालयों/सक्षम प्राधिकरणों से मंज़ूरी दिलाने के काम में तेज़ी लाई जा सके।
ऐसी परियोजनाओं पर सक्रिय रूप से कार्य करते रहने के लिए,मंत्रिमंडल सचिवालय में परियोजना अनुवीक्षण समूह(पीएमजी) के रूप में एक प्रकोष्‍ठ बनाया गया है।
सीसीआई का गठन हो जाने तथा आर्थिक मामलों संबंधी मंत्रिमंडल समिति द्वारा लिए गए नीतिगत निर्णयों का अनुसरण करते हुए,अवसंरचना परियोजनाओं से जुड़े अनेक मुद्दों को सुलझा लिया गया है,जैसे-बिजली संयंत्रों को ईँधन की आपूर्ति,लीनियर परियोजनाओं के मामले में पर्यावरणीय तथा वन संबंधी मंज़ूरी की प्रक्रिया आदि को व्यवस्थित करना। ऐसी परियोजनाओं की शुरूआत/कार्यान्वयन के संबंध में आगे का काम संबंधित परियोजना विकासकर्ताओं द्वारा किया जाता है।
*****
